
瑞香花詩（有引）

作者：朱瞻基　明朝

1431年

本作品收錄於《列朝詩集/乾上》

宣德六年十月二十四日

瑞香花，葉如織。

其葉非一狀，花開亦殊色。

或如瑪瑙之殷紅，或如玉雪之姿容。

或含淺絳或深紫，細蕤疊萼芬玲瓏。

臘後春前花未放，先春獨占梅花上。

繞枝芳意露毰毸。萬卉千葩總相護。

曈昽旭日照階墀，淡蕩香風拂面時。

初疑沈檀爇寶鼎，亦似蘭麝熏人衣。

瑞香花，樹高三尺強。

山杏野杏動逾丈，得以幽叢約馥香。

瑞香花詩

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

